
1. Cyflwyniad

i.
Manylion Prosiect CAN
	Teitl y Prosiect: 
	Cymunedau a Natur (CAN)

	
	

	Cyfeirnod Swyddfa Cyllid Ewropeaidd Cymru (WEFO):   
	80088

Cronfa Datblygu Rhanbarthol Ewrop

	
	

	Blaenoriaeth a Mesur: 
	Blaenoriaeth 4 
(Creu Amgylchedd 
Busnes Deniadol)

	
	Thema 3 
(Amgylchedd ar gyfer Twf)

	
	

	Cyfradd Ymyrraeth Cronfa Datblygu Rhanbarthol Ewrop: 
	45%

	
	

	Dyddiad Dechrau a Gorffen y Prosiect:
	24 Ebrill 2009 - 31 Rhagfyr 2013

	
	

	Noddwr a Chydlynydd y Prosiect: 
	Cyfoeth Naturiol Cymru

	
	Maes-y-Ffynnon, Penrhosgarnedd 

	
	Bangor, LL57 2DW

	
	

	Personél y Prosiect: 
	

	Rheolwr Prosiect:
	Emyr Thomas

	Swyddog Prosiect:
	Helga Dixon

	Swyddog Prosiect Cynorthwyol:
	Charlotte Barnet

	Swyddog Prosiect Cynorthwyol:
	Susan Roberts

	Swyddog Cymunedol y De:
	Aled Davies

	Swyddog Cymunedol y Gogledd
	Jenny Crouch

	Arweinydd Tîm Yr Undeb Ewropeaidd:
	Catrin Gwyn

	Cynorthwyydd Tîm Yr Undeb Ewropeaidd:
	Wayne Watkins

	Swyddog Caffael CAN:
	Christina Allen

	Swyddog Cyfrifo CAN:
	Carwyn Edwards

	Swyddog Cyfrifo CAN:
	Steven Paden

	
	

	Manylion cyswllt: 
	

	Rhif ffôn CAN: 
	01248 387 185 a 01248 385 422

	Cyfeiriad e-bost CAN:
	can@cyfoethnaturiolcymru.gov.uk

	Cyfeiriad e-bost Cyllid a Chaffael CAN:
	can.finance@ccw.gov.uk

	Rhif ffôn Cyllid CAN:
	01248 387 325 / 01248 387 167

	Rhif ffôn Caffael CAN:
	01248 385 480


ii.
Cyflwyniad i CAN

Mae Cymunedau a Natur (CAN) yn un o gyfres o brosiectau strategol sy’n cael eu datblygu i weithredu ‘Amgylchedd ar gyfer Twf’ (Blaenoriaeth 4, Thema 3) y Rhaglen Gydgyfeirio.

Cyfoeth Naturiol Cymru fydd yn gweithredu CAN, gydag Asiantaeth yr Amgylchedd Cymru yn gyd-noddwr sy’n gyfrifol am elfen ‘Pysgota Gwyllt Cymru’.

Mi fydd CAN hefyd yn brosiect strategol, sy’n galluogi amrywiaeth fawr o gyrff eraill i dderbyn cyllid yr Undeb Ewropeaidd.

Swyddfa Cyllid Ewropeaidd Cymru sy’n ariannu CAN o Gronfeydd Datblygu Rhanbarthol Ewrop.
1.1
Amcanion CAN

Dyma yw uchelgais sylfaenol CAN:

Creu mwy o dwf economaidd a mwy o swyddi cynaliadwy trwy fanteisio ar amgylchedd Cymru, yn arbennig ei thirwedd a’i bywyd gwyllt.  Mi fydd CAN hefyd yn datblygu ac yn defnyddio ffyrdd arloesol o alluogi mwy o drigolion Cymru i elwa ar y cyfleoedd newydd yma.
Bydd CAN yn gwireddu ei uchelgais canolog drwy dri amcan cyffredinol, a’r amcanion eraill sy’n dod ohonyn nhw: 

A. Manteisio’n llawn ar werth economaidd amgylchedd cynaliadwy Cymru, drwy gynyddu nifer yr ymweliadau â chefn gwlad, eu hyd a’u gwerth. 

Amcan 1a: Cynyddu nifer yr ymweliadau hamdden, eu hyd a’u gwerth drwy gyfoethogi a gwella gwarchodfeydd a safleoedd naturiol presennol a newydd.

Amcan 1b: Creu swyddi parhaol drwy ddatblygu rhwydwaith teithio i’r gwarchodfeydd natur a’r safleoedd gwyrdd hyn, neu ddatblygu’r rhwydwaith teithio sydd oddi fewn iddyn nhw ar hyn o bryd. 

Amcan 1c: Creu busnesau drwy ddatblygu rhwydwaith teithio i’r gwarchodfeydd natur a’r safleoedd gwyrdd hyn, neu ddatblygu’r rhwydwaith teithio sydd oddi fewn iddyn nhw ar hyn o bryd. 

Amcan 2: Datblygu a defnyddio dull i gymharu effaith andwyol ymweliadau gyda gwerth economaidd yr ymweliadau, a datblygu a gweithredu strategaethau i leihau’r effaith honno.

B. Sicrhau bod manteision gweithgareddau CAN yn cael eu rhannu â grwpiau dan anfantais drwy swyddi, hyfforddiant a chyfleoedd gwirfoddoli.
Amcan 3: Defnyddio gweithgareddau sy’n gysylltiedig â gwella’r amgylchedd naturiol i ddarparu swyddi, profiad gwaith neu gyfleoedd gwirfoddoli ar gyfer pobl sy’n economaidd anweithgar oherwydd problemau iechyd.

Amcan 4: Defnyddio gweithgareddau sy’n gysylltiedig â gwella’r amgylchedd i ddarparu swyddi, profiad gwaith neu gyfleoedd gwirfoddoli ar gyfer pobl sydd angen gwella’u sgiliau.

Amcan 5: Defnyddio gweithgareddau sy’n gysylltiedig â gwella’r amgylchedd i ddarparu swyddi, profiad gwaith neu gyfleoedd gwirfoddoli ar gyfer pobl ddi-waith.

C. Cynyddu datblygu cynaliadwy yng Nghymru drwy gynnig cyfleoedd hamdden lleol o safon a gwneud pob un o ardaloedd y cynllun gofodol yn fwy atyniadol.

Amcan 6: Gwella’r cysylltiad rhwng gwarchodfeydd a safleoedd treftadaeth naturiol ar y naill law a chymunedau lleol ac atyniadau i dwristiaid neu ymwelwyr ar y llaw arall, drwy gysylltiadau corfforol neu ddeallusol a/neu drwy gael gwared â rhwystrau diwylliannol neu seicolegol neu rwystrau eraill.  

Amcan 7: Datblygu dull i asesu lefel yr allyriadau CO2 sy’n gysylltiedig â gweithgareddau hamdden trigolion Cymru, a datblygu strategaethau gweithredol i’w lleihau. Bydd y gwaith hwn yn cysylltu â CAN dan Amcan 2 uchod.

Y disgwyl yw y bydd y cynllun cyfan yn costio £14.5 miliwn:-
	Arian yr Undeb Ewropeaidd
	£6.52 miliwn (45% o gostau’r prosiect)

	Arian y Cyfoeth Naturiol Cymru
	£3.16 miliwn

	Arian arall gan y Sector Cyhoeddus
	£3.8 miliwn

	Arian arall gan y Sector Preifat

Arian gan gyrff anllywodraethol, sydd nawr yn cael ei ystyried yn arian ‘sector preifat’ at ddibenion Cronfa Datblygu Rhanbarthol Ewrop
	£1 miliwn

	Cyfanswm
	£14.5 miliwn


2.
Cynllun ffeiliau, a rhestr wirio’r dogfennau

2.1
Cynllun ffeiliau

Dyma enghraifft o gynllun ffeiliau sy’n amlinellu’r mathau o ddogfennau y dylid eu cadw mewn perthynas â’ch menter.

Rhaid cadw dogfennau gwreiddiol y fenter yn unol â’r canllawiau sydd yn yr Amodau a’r Telerau, syn cael eu crynhoi yn Adran 2.3 y ddogfen hon.

Ffeil A – Ffeil y fenter:

· Adroddiadau misol

· Adnoddau dynol:

· hierarchaeth ar gyfer tîm y fenter

· y drefn recriwtio, gan gynnwys disgrifiadau swyddi, llythyr penodi, llythyr secondio a hysbysebion 

· Dogfennau cyfreithiol a gwaith caffael:

· tendrau a chontractau caffael

· caniatâd cynllunio.
Ffeil B – Manylion ariannol y fenter

· Gwariant ariannol:

· anfonebau/prawf o daliad (llwybr archwilio llawn)

· datganiadau banc

· cyfriflyfr codio (sgrîn-brint)

· tystiolaeth bod y Cyfoeth Naturiol Cymru wedi talu dyledion
· Hawliau sydd wedi cael eu derbyn gan CAN – cadwch holl ddogfennau pob hawliad gyda’i gilydd

· Tystysgrifau archwiliadau blynyddol.
Ffeil C – Polisi a rheoliadau:

· Rheoliadau ariannol:

· Gweithdrefn ysgrifenedig ar gyfer y broses hawlio taliadau

· Dirprwyo a gwahanu dyletswyddau ariannol

· Themâu trawsbynciol:

· Cyfle cyfartal

· TGCh

· Polisi amgylcheddol

· Y Gymraeg

· Iechyd a diogelwch

· Polisi cyhoeddusrwydd

· Llawlyfr caffael

· Polisi cadw dogfennau.
Ffeil Ch – Datblygu’r fenter 

· Cais y fenter

· Cynllun y fenter

· Llythyr cynnig / Contract gan y Cyfoeth Naturiol Cymru
· Proffil ariannol

· Siart trefniadaeth y fenter

· Cynllun rheoli

· Gohebiaeth â’r Cyfoeth Naturiol Cymru
· Cyhoeddusrwydd (y trefniadau sy’n cael eu defnyddio i roi cyhoeddusrwydd i’ch menter – er enghraifft hysbysebion, datganiadau i’r cyfryngau ac yn y blaen).
Ffeil D – Rhaglenni gwaith

· Disgrifiad manwl ar gyfer eich menter, gan gynnwys y cerrig milltir a’r risgiau

· Pob gorchymyn cyfreithiol sy’n gysylltiedig â hawliau tramwy (os ydyn nhw’n berthnasol)

· Diwygiadau i’r fenter

· sy’n nodi materion a gaiff eu dyrchafu ac awdurdod i ddiwygio cynllun y fenter

· sy’n newid system reoli i gymryd cyfrifoldebau o fewn “terfynau goddefiant” sydd wedi eu cytuno
· Cyhoeddusrwydd (digwyddiadau, cyhoeddiadau, datganiadau i’r cyfryngau)

· Unrhyw ohebiaeth sy’n berthnasol i’r rhaglen waith.
Ffeil Dd – Dod â’r fenter i ben yn drefnus
· Adroddiad ynglŷn â dod â’r fenter i ben

· Cadarnhau’r gweithgareddau, y gwariant a’r allbwn

· Cadarnhau “ychwanegedd” (tystiolaeth)
· Gwerthuso’r fenter

· Cynaliadwyedd y fenter

· Y gwersi a ddysgwyd. 

2.2
Rhestr wirio o ddogfennau

Dyma restr wirio gynhwysfawr o’r dogfennau a ddylai fod ar gael i unrhyw un a ddaw i’ch archwilio - CAN, Swyddfa Cyllid Ewropeaidd Cymru, Archwilwyr yr Undeb Ewropeaidd ac yn y blaen.

Efallai na fydd pob un ohonyn nhw yn eich dwylo, er enghraifft gorchmynion cyfreithiol sy’n gysylltiedig â hawliau tramwy.  Ond os ydyn nhw yn eich meddiant, mae angen i chi sicrhau eu bod ar gael. 

· Polisi cadw dogfennau

· Polisi cyfle cyfartal

· Polisi amgylcheddol (ac unrhyw fanylion am Wobr Safon y Ddraig Werdd neu wobrau neu dystysgrifau tebyg) 

· Polisi iaith Gymraeg

· Polisi cynaliadwyedd

· Polisi technoleg gwybodaeth a chyfathrebu

· Polisi marchnata a chyhoeddusrwydd

· Enghreifftiau o weithgareddau cyhoeddusrwydd

· Polisi caffael

· Polisi diogelu data

· Strwythur y fenter – enghreifftiau o lofnodion a therfynau awdurdodi, sydd hefyd yn dangos rheolaeth linell 

· Polisi iechyd a diogelwch

· Pob gorchymyn cyfreithiol sy’n gysylltiedig â hawliau tramwy (pan maen nhw’n cael eu creu, eu gwyro, eu haddasu, a’u dileu)

· Data cyfrif pobl

· Manylion unrhyw arfer da

· Adroddiad i fodloni gofynion y cronfeydd strwythurol (tystiolaeth o gydnabyddiaeth barhaol - placiau)

· Tystiolaeth i gefnogi’r broses o weithredu’r themâu trawsbynciol

· Tystiolaeth o fonitro a gwerthuso

· Rhaglen waith

· Tystysgrifau yswiriant perthnasol

· Polisi recriwtio

· Polisi teithio a chynhaliaeth

· Manylion cofrestru am TAW.

Dyma restr wirio o’r gwaith papur y mae angen ichi ei gadw ynghylch materion ariannol eich menter.  Dylai’r gwaith papur yma fod ar gael i bawb sy’n dod i gynnal archwiliad:

· Llythyrau arian cyfatebol

· Crynodeb o arian cyfatebol cyhoeddus a phreifat; y cyfanswm gwirioneddol sydd wedi ei dderbyn oddi wrth bob darparwr
· Manylion sut mae arian cyfatebol yn berthnasol i bob hawliad

· Cyfriflenni banc sy’n cynnwys tystiolaeth o’r arian cyfatebol sydd wedi ei dderbyn

· Cofnod ysgrifenedig llawn o arian cyfatebol mewn nwyddau

· Gweithdrefn ysgrifenedig ar gyfer y broses hawlio taliadau (cyfarwyddiadau desg)

· Anfonebau/dogfennau ariannol gwreiddiol ar gyfer holl drafodion y fenter

· Tystiolaeth o godau cyfrifo newydd ar gyfer yr holl drafodion sy’n gysylltiedig â’r fenter (argraffiad o’r cyfriflyfr)

· Lefel awdurdodi ar gyfer sieciau

· Gwahaniad dyletswyddau, enghreifftiau o lofnodion a therfynau awdurdodi

· Papurau gwaith sy’n cefnogi’r symiau sy’n cael eu hawlio (llwybr archwilio o’r ffurflen hawlio taliad i’r cofnodion ariannol, er enghraifft dull ‘cyfradd yn ôl yr awr sydd wedi ei chytuno’, trefniadau rhannu taliadau sydd wedi eu cytuno, taflenni amser)

· Cyfriflenni banc a manylion trafodion ariannol o bob gwariant

· Crynodeb BACS llawn sy’n cysylltu â’r cyfriflenni banc

· PrynwchiGymru / GwerthwchiGymru - print sgrin o hysbysebion tendro a chofrestru
· Dogfennau sy’n gysylltiedig â thendrau contractau a thystiolaeth o’r broses o ddewis contractwr

· Tendrau / Dyfynbrisiau gan gyflenwyr ar gyfer pob cais am waith

· Tystiolaeth ffotograffig reolaidd o gynnydd
· Datganiad o statws TAW. 

2.3
Datganiad am gadw dogfennau

(Dyma gyfieithiad o destun a gymerwyd o lythyr cynnig Swyddfa Cyllid Ewropeaidd Cymru i’r Cyfoeth Naturiol Cymru, dyddiedig 18 Mawrth 2009, sy’n cael ei gynnwys yn Amodau a Thelerau pob menter CAN)

Rhaid i’r Ymgeisydd/Cyd-noddwr gadw pob dogfen wreiddiol (neu gadw’r dogfennau ar ffurf fersiynau yr ardystiwyd eu bod yn cydymffurfio â’r fersiynau gwreiddiol ar y cludwyr data sy’n cael eu derbyn yn gyffredinol ac sydd wedi eu rhestru ym mharagraff 4 Erthygl 19 Rheoliad 1828/2006) sy’n ymwneud â gweithredu ac ariannu’r prosiect, a hynny am dair blynedd ar ôl i’r Comisiwn Ewropeaidd wneud y taliad olaf ar gyfer ERDF i Swyddfa Cyllid Ewropeaidd Cymru.  Mae hynny’n golygu tan 2024 o leiaf, ond mae’n rhaid i’r Ymgeisydd/Cyd-noddwr gadw pob dogfen hyd nes y bydd y Swyddfa’n caniatáu fel arall.  
Mewn geiriau eraill:

Cadwch BOB dogfen sy’n gysylltiedig â’ch menter hyd nes bydd y Cyfoeth Naturiol Cymru yn cadarnhau’n ysgrifenedig y cewch chi eu dinistrio.
3.
Hawlio taliadau

Mae gennych chi eich trefniadau ariannol eich hun, felly arweiniad yw’r ddogfen hon.  Mi fydd angen i chi ei haddasu ar gyfer eich systemau chi.

Er mwyn hawlio eich taliadau WEFO oddi wrth y Cyfoeth Naturiol Cymru, mi fydd angen i chi anfon yr hawliad a’r dogfennau cefnogol erbyn y dyddiadau sydd wedi eu cytuno.  Os na wnewch chi hynny, ni fydd yr hawliad yn cael ei dderbyn a bydd angen iddo aros tan y tro nesaf.

MEWN DRYSWCH, HEPGORWCH! – Byddai’n well o lawer adael eitem oddi ar y rhestr trafodion ariannol os oes yna ymholiad sydd heb ei ddatrys yn ei gylch.  Mae’n berffaith bosib ei gynnwys y tro nesaf, os nad yw’r dryswch wedi ei ddatrys mewn pryd.

Mi ddylech gyflwyno enghreifftiau o lofnodion cyn hawlio’ch taliad cyntaf, ar y Ffurflen Enghraifft o Lofnod yn Atodiad 2.  Mi fydd angen ail-gyflwyno’r ffurflen hon yn llwyr os oes unrhyw fanylion yn newid.
3.1 Amserlen hawlio taliadau

Rydyn ni’n derbyn hawliadau pob tri mis.  Dyma’r amserlen:
	Dyddiad cyflwyno hawliadau
	Dyddiad talu

(ar y dydd yma, neu’n hwyrach)

	23 Mawrth 2010
	21 Mai 2010

	23 Mehefin 2010
	21 Awst 2010

	23 Medi 2010
	21 Tachwedd 2010

	23 Rhagfyr 2010
	21 Chwefror 2011

	23 Mawrth 2011
	21 Mai 2011

	23 Mehefin 2011
	21 Awst 2011

	23 Medi 2011
	21 Tachwedd 2011

	23 Rhagfyr 2011
	21 Chwefror 2012

	23 Mawrth 2012
	21 Mai 2012

	23 Mehefin 2012
	21 Awst 2012

	23 Medi 2012
	21 Tachwedd 2012

	23 Rhagfyr 2012
	21 Chwefror 2013

	23 Mawrth 2013
	21 Mai 2013

	23 Mehefin 2013
	21 Awst 2013

	23 Medi 2013
	21 Tachwedd 2013


Sylwch nad yw’n bosib newid y dyddiadau yma.

3.2 Sut i gyflwyno eich hawliad

Mae’r adrannau canlynol yn egluro pa waith papur y mae angen ichi ei gasglu a’i gyflwyno fel rhan o’r broses hawlio taliadau.

3.2.1 Y rhestr gyflawn o drafodion bob chwarter 

Rhaid i’r daenlen hon gael ei chwblhau erbyn diwedd pob chwarter, fel sy’n cael ei egluro yn yr amserlen hawlio taliadau.
Bydd Swyddog Cyfrifo CAN yn darparu taenlen ar gyfer rhestru trafodion yr hawliad, datganiad hawlio taliad ac adroddiad chwarterol i chi o flaen llaw.  Mae’r ddogfen gyfarwyddyd ar gyfer cwblhau’r rhestr o drafodion yn Atodiad 5.  Nodwch mai’r fersiynau diweddar yma dylai cael eu defnyddio, yn hytrach na’r rhai sydd yn yr atodiadau.
3.2.2 Datganiad Hawlio Taliadau

Mi ddylech chi anfon eich hawliad gyda’r ffurflen Datganiad Hawlio Taliadau sydd wedi cael ei hanfon atoch chi gyda’ch rhestr trafodion; mae yna enghreifftiau yn Atodiad 1.
Sylwch fod dau fath o ffurflen Datganiad Hawlio Taliadau - un ar gyfer awdurdodau lleol, ac un ar gyfer pob asiant cyflenwi arall.

3.2.3
Dogfennau ategol
Mi ddylid cynnwys copïau ardystiedig o’r dogfennau ategol gyda’ch hawliad.  Cofiwch gadw’r rhai gwreiddiol yn unol â’r Polisi Cadw Dogfennau (mae’r manylion ym Mhennod 2).
· Copïau clir a darllenadwy o anfonebau sy’n gysylltiedig â gwariant

· Copïau wedi eu llofnodi a’u gwirio o gofnodion amser gwirfoddolwyr - mae’r cyfarwyddiadau ym Mhennod 9 ac mae yna esiampl o amserlen yn Atodiad 3
· Cofnodion amser wedi eu llofnodi a’u gwirio gan bob aelod o staff sy’n gweithio’n rhan amser ar fenter CAN.  Rhaid nodi pa oriau sydd ar gyfer CAN a pha oriau sydd ar gyfer pethau eraill.  Mae yna esiampl yn Atodiad 4
· Dogfennau ategol ar gyfer treuliau, e.e. derbynebau, tocynnau trafnidiaeth gyhoeddus ac yn y blaen 

· Mi ddylid cynnwys copïau o unrhyw eitemau cyhoeddusrwydd sy’n gysylltiedig â CAN, e.e. taflenni i ymwelwyr, darnau allan o bapurau newydd, llythyrau newyddion ac yn y blaen, yn eich adroddiad chwarterol.
Nodwch y bydd unrhyw gofnodion amser anghyflawn yn cael eu tynnu allan o’r hawliad.
Anfonebau

· A yw’r anfoneb wedi’i thalu yn ystod y cyfnod dan sylw? (Ewch yn ôl y dyddiad “talwyd” ar eich cyfriflen banc, nid dyddiad yr anfoneb)
· A yw’r anfoneb yn berthnasol i’ch menter CAN?  

· Os ydych chi’n hawlio cyfran yn unig o anfoneb, a ydych chi’n sicr eich bod chi wedi cyfrifo yn gywir?

· Ar gyfer biliau ffonau symudol, nodwch yn glir pwy sy’n defnyddio’r ffôn ac ar gyfer pa gyfnod mae’r bil yn berthnasol.

· A yw’r anfoneb yn dangos y safle / lleoliad lle cafodd y gwaith ei gyflawni?  (Mae angen cynnwys cyfeirnod grid / map ar gyfer eitemau cyfalaf ar safleoedd mawr).
Treuliau / Lwfans milltiroedd

· Os ydych yn hawlio treuliau, a ydych wedi cyflwyno digon o ddogfennau ategol?

· A ydych wedi nodi pa un o weithgareddau’r fenter y mae’r treuliau’n berthnasol iddo?

· Ar gyfer lwfans milltiroedd, nodwch y gyfradd a nifer y milltiroedd yr ydych yn hawlio taliad ar eu cyfer, manylion y siwrne, y dyddiad, pwy deithiodd, ac i ba un o weithgareddau’r fenter y mae’r costau yn berthnasol.

Cofnodion amser gweithwyr llawn amser

· Nid oes angen ichi ddarparu cofnodion amser ar gyfer gweithwyr sy’n gweithio’n llawn amser ar fenter CAN.

· Ar gyfer gweithwyr sy’n gweithio’n llawn amser ar fenter CAN, gallwch hawlio eu costau cyflog gros yn ogystal â chyfraniadau Yswiriant Gwladol y cyflogwr a chyfraniadau pensiwn y cyflogwr.


Mae’n rhaid i chi gynnwys cyflogres, crynodeb BACS a chyfriflenni banc i gefnogi’r hawliad am gostau cyflog, Yswiriant Cenedlaethol y cyflogwr a chyfraniadau pensiwn y gweithiwr.
Cofnodion amser gweithwyr rhan amser

· Bydd angen ichi gyflwyno cofnodion amser ar gyfer gweithwyr sy’n gweithio’n rhan amser ar fenter CAN.  Dylai’r cofnodion hynny nodi’r oriau gwaith ar y fenter CAN, a’r gyfradd am bob awr o waith.

· Yn achos gweithwyr sy’n gweithio’n rhan amser ar fenter CAN, bydd angen ichi ddarparu cyfrifiadau i ddangos y gyfradd am bob awr o waith.  Mi fydd angen gwneud hynny unwaith, ond os bydd y gyfradd am bob awr o waith yn newid, bydd angen ichi gyflwyno’r cyfrifiadau eto.

Ar gyfer pob hawliad, mae angen esbonio pa ddull gafodd ei ddefnyddio i gyfrifo’r gyfradd am bob awr o waith (sydd wedi cael ei chytuno gyda’r tîm CAN), ynghyd â’r gyflogres, crynodeb BACS a’r cyfriflenni banc.
Cofnodion amser gwirfoddolwyr

· Defnyddiwch y cyfraddau sydd wedi cael eu cymeradwyo gan Swyddfa Cyllid Ewropeaidd Cymru, sy’n cael eu hamlinellu ym Mhennod 9; mae’n rhaid talu’r gyfradd sydd wedi cael ei chytuno ar gyfer y math o waith mae’r gwirfoddolwr yn ei wneud.
· Mae’n rhaid i chi gynnwys y manylion yma – beth mae’r gwirfoddolwr wedi ei wneud, ei ystod oedran, ei gyfeiriad ac enw eich menter.
· Mae’n rhaid i’r gwirfoddolwr lofnodi’r cofnod amser.

· Mae’n rhaid i reolwr y gwirfoddolwr gydlofnodi’r cofnod amser.

Mae yna enghraifft o gofnod amser gwirfoddolwr yn Atodiad 3, ac enghraifft o gofnod amser staff yn Atodiad 4.
Cyhoeddusrwydd

· A yw logos Cronfa Datblygu Rhanbarthol Ewrop a CAN yn ymddangos ar bob eitem cyhoeddusrwydd, e.e. taflenni, posteri a byrddau dehongli?

· A fu yna unrhyw gyhoeddusrwydd yn ystod y chwarter?  Cofiwch gynnwys y darn neu gyfeiriad ato yn eich adroddiad chwarterol. 

3.3
Adroddiad chwarterol ysgrifenedig
Dylid cynnwys adroddiad chwarterol ysgrifenedig gyda’ch hawliad.  Mae angen anfon yr adroddiad hyd yn oed os nad ydych chi’n hawlio am y cyfnod yma.  Mi ddylai’r adroddiadau hyn adlewyrchu’r cerrig milltir sydd wedi eu cyflwyno yn y cais neu ar adroddiadau cynt.  Mi ddylai’r dogfennau yma fod yn declyn defnyddiol, a fydd yn galluogi tîm rheoli prosiect CAN i gadw golwg ar gynnydd y fenter a thynnu sylw at unrhyw drafferthion posib.

Mae manylion yr adroddiad hwn ym Mhennod 6.
Nodwch:-  Wrth ysgrifennu eich adroddiad, gofalwch eich bod yn gwahaniaethu rhwng unrhyw waith y mae CAN wedi talu amdano, gwaith sy’n cyd-fynd ag egwyddorion CAN a gwaith sy’n deillio o weithgareddau CAN.
4.
TAW

Eich cyfrifoldeb chi yw sicrhau na fydd unrhyw TAW a gyflwynwyd yn eich hawliadau yn cael ei hawlio’n ôl gan Gyllid a Thollau Ei Mawrhydi, ac nad ydych wedi ei hawlio’n ôl yn barod. Bydd angen ichi gadw cofnod y gellir ei archwilio o TAW a hawliwyd o bob ffynhonnell. Rhaid cadw’r cofnod hwn gyda chofnodion eich menter yn unol â nodyn cyfarwyddyd Swyddfa Cyllid Ewropeaidd Cymru (WEFO) ar Reoli a Chadw Dogfennau.  

Eich cyfrifoldeb chi yw sicrhau nad yw TAW yn cael ei hawlio’n ôl fwy nag unwaith.

Bydd angen ichi gadw datganiad statws TAW cyfredol gan Gyllid a Thollau Ei Mawrhydi. Rhaid ichi gadw’r datganiad hwn gyda chofnodion eich menter yn unol a nodyn cyfarwyddyd WEFO ar Reoli a Chadw Dogfennau.  

Gallwch gysylltu â Chyllid a Thollau Ei Mawrhydi http://search2.hmrc.gov.uk/kb5/hmrc/contactus/view.page?record=dMVkEC6liWE a gofyn am ddatganiad yn cadarnhau eich statws TAW. Mae rhagor o gyngor ynglŷn â TAW i’w weld ar wefan Cyllid a Thollau Ei Mawrhydi http://www.hmrc.gov.uk/
5.
Caffael 

Mi ddylech chi ddefnyddio’r canllawiau yma, sy’n ymgorffori Canllawiau Caffael Gwerth Cymru, wrth ichi brynu nwyddau neu wasanaethau.

Mae Swyddog Caffael CAN yn medru eich helpu gyda’r gwaith yma, ac mi ddylech chi gysylltu hefo hi yn y lle cyntaf:-
Christina Allen
Swyddog Cyllid a Chaffael CAN
01248 385 480

can.finance@ccw.gov.uk
5.1
Tendro cystadleuol (dros £5,000)
Amcan cystadlu yw sicrhau bod perthynas dan gontract yn cael ei ffurfio â’r cyflenwr/cyflenwyr mwyaf addas yn y farchnad ar gyfer y nwyddau a’r gwasanaethau sy’n cael eu prynu.  Er mwyn llunio contract:
 

· rhaid anfon llythyr gwahoddiad i dendro, neu lythyr sy’n gofyn am ddyfynbris at ddarpar gyflenwyr.  Mi fydd angen i’r llythyr yma gynnwys manylion beth yr ydych am ei brynu a phryd, yn ogystal â’ch amodau a’ch telerau. 

· rhaid i ddarpar gyflenwyr ymateb i’r cais drwy anfon dyfynbris neu eu tendr – dyma eu cynnig am y gwaith, yn unol â’r manylion a’r amodau a’r telerau. 

· rhaid gwerthuso pob cynnig, a derbyn y tendr mwyaf manteisiol economaidd.  Mae’n rhaid i chi wrthod y cynigion sydd dim yn cynnig gwerth am arian. Er mwyn dilyn gofynion arfer gorau, mae angen cynnwys y meini prawf gwerthuso, a’r pwys sy’n cael ei roi ar bob agwedd, yn y manylion gwreiddiol, a pheidio â defnyddio unrhyw feini prawf eraill i werthuso’r ceisiadau.
· nid yw’n bendant mai’r tendr â’r pris isaf yw’r tendr mwyaf manteisiol o safbwynt economaidd, ond yn hytrach y tendr sy’n rhoi’r gwerth gorau am arian yn gyffredinol wrth ystyried cyfanswm y gost dros gyfnod y contract. 

5.1.1 PrynwchiGymru / GwerthwchiGymru

Rhaid defnyddio gwefannau PrynwchiGymru a GwerthwchiGymru ar gyfer pob proses gaffael.

PrynwchiGymru yw’r porth y dylid ei ddefnyddio i gael cystadleuaeth i gaffael nwyddau neu wasanaethau sy’n werth dros £25,000, fel sy’n cael ei nodi ym mhwynt 5.1.3. 

Bydd y Cyfoeth Naturiol Cymru yn cynorthwyo pob asiant cyflenwi sydd ddim yn medru defnyddio PrynwchiGymru i baratoi tendrau ffurfiol sy’n werth dros £25,000.  

GwerthwchiGymru yw’r porth ar gyfer chwilio am gyflenwr, beth bynnag yw gwerth y tendr neu’r dyfynbris. Mi allwch chi chwilio am gyflenwyr priodol drwy ddefnyddio’r tab ‘Chwilio Cyflenwyr’ ar wefan GwerthwchiGymru.   

5.1.2 Caffael – Arfer Gorau 

Ni ddylid rhannu contractau yn artiffisial er mwyn osgoi mynd dros un o’r trothwyau canlynol:-
5.1.3 Trothwyau Caffael 

Mi ddylai pwys unrhyw weithdrefnau ddibynnu ar faint yr archeb neu’r contract:

	Nid yw’r ffigurau yma’n cynnwys TAW
	Y dyfynbrisiau/tendrau sy’n ofynnol
	Sut i ddyfarnu

	£4,999.99 neu lai
	Un dyfynbris ysgrifenedig
	Archeb brynu

	£5,000 i £24,999.99
	Tri dyfynbris ysgrifenedig
	Archeb brynu

	£25,000 i £156,424
	Proses dendro ffurfiol
	Llythyr dyfarnu contract

	£156,424 a mwy
	Proses gaffael yr Undeb Ewropeaidd ar gyfer nwyddau a gwasanaethau
	Llythyr dyfarnu contract

	£4,348,350
	Proses gaffael yr Undeb Ewropeaidd ar gyfer contractau gwaith
	Llythyr dyfarnu contract


5.1.4 Gweithdrefnau manwl
Mi ddylech chi edrych ar y cyfarwyddiadau sydd yn Atodiad 1 yn y ddogfen hon:- ‘Canllawiau ar fodelau nawdd a darparu’
6.
Cyflwyno adroddiadau

6.1
Cyflwyno adroddiad chwarterol

Fel rhan o’r broses chwarterol ar gyfer hawlio taliadau, bydd angen ichi gyflwyno adroddiad naratif.  Mae enghraifft o’r templed adroddiad i’w weld yn atodiad 6.  Mi fydd templed unigol i’ch menter chi’n cael ei anfon, hefo gwaith papur yr hawliad, cyn diwedd pob chwarter.

Mae yna groeso i chi gynnwys ffotograffau, datganiadau i’r cyfryngau, erthyglau ac ati i gefnogi eich adroddiad. 

Wrth adrodd ynglŷn ag allbwn, canlyniadau ac effeithiau, cofiwch gynnwys eich ffigurau ymwelwyr a’r cyfnod maen nhw berthnasol iddo.
7.
Themâu trawsbynciol

Y themâu trawsbynciol ar gyfer rhaglen Cronfeydd Strwythurol Ewropeaidd 2007-2013 yng Nghymru yw:

· Cyfle Cyfartal;

· Cynaliadwyedd Amgylcheddol.

Ystyrir bod y rhain yn rhan hanfodol o waith datblygu economi gytbwys, gynaliadwy ac arloesol, a rhaid i bob menter sy’n cael arian gan y rhaglen Cronfeydd Strwythurol Ewropeaidd ymgorffori’r themâu trawsbynciol.

Bydd gan eich sefydliad bolisïau a gweithdrefnau ar waith ar gyfer Cyfle Cyfartal, ac efallai y bydd ganddo System Rheolaeth Amgylcheddol neu bolisi ‘gwyrdd’.  Yn ogystal, efallai y byddwch yn cyflawni llawer o’r camau gweithredu sydd wedi eu cynnwys yn y ddogfen isod eisoes, ond na chaiff y camau hynny eu cofnodi’n uniongyrchol.  Yn rhan o waith monitro CAN, hoffem nodi eich dulliau gweithio sydd eisoes yn cyfrannu at y themâu trawsbynciol, a byddwn yn gweithio gyda chi i wneud yn siŵr eich bod yn chwarae rhan mor amlwg ag sy’n bosibl.

Mae’r ddogfen isod yn egluro’r themâu trawsbynciol ac yn rhoi trosolwg ichi o’r modd y maent yn cyd-fynd â chyd-destun CAN.  Rydym am ichi fod yn ymwybodol o agweddau’r themâu trawsbynciol oherwydd, gan eich bod yn fenter CAN, byddwch yn cyfrannu at eu gweithredu.

Yn ystod ymweliad cychwynnol y fenter, ac yn rheolaidd drwy gydol oes eich menter, byddwn yn monitro’r modd y caiff y themâu trawsbynciol eu hymgorffori gan eich menter.
8.
Marchnata a Chyhoeddusrwydd

Mae hyrwyddo cefnogaeth Cronfa Datblygu Rhanbarthol Ewrop yn un o’r amodau sydd ynghlwm wrth gyllid.  Rhaid i’r gefnogaeth a ddarperir gan yr Undeb Ewropeaidd gael ei chydnabod yn briodol ar yr holl ddeunydd cyhoeddusrwydd a gwybodaeth, o daflenni i dudalennau ar y we.

Fel y prif noddwr, bydd y Cyfoeth Naturiol Cymru yn rheoli’r gweithgareddau cyhoeddusrwydd a marchnata strategol a chyffredinol ar gyfer CAN.  Ond, er mwyn sicrhau bod CAN yn cael cymaint o effaith ag sy’n bosibl, rydym yn gofyn i asiantiaid cyflenwi roi cyhoeddusrwydd i’w mentrau unigol.
Cofiwch: ‘..lle y bo modd, dylai’r holl weithgaredd cyhoeddusrwydd mewn perthynas â’ch prosiect fod yn ddwyieithog.’
  

8.1
Deunyddiau cyhoeddusrwydd

8.1.1
Datganiadau i’r wasg

Mae datganiadau i’r wasg yn ffordd bwysig o ymgysylltu â’r cyfryngau a chyrraedd y cyhoedd.  Rhaid i bob datganiad i’r wasg, erthygl nodwedd, a hysbyseb ar ffurf deunydd golygyddol sy’n gysylltiedig â’ch menter (e.e.  cyhoeddusrwydd ynghylch cymeradwyaeth i fenter, digwyddiad lansio, cyrraedd carreg filltir) gydnabod y cyllid a geir gan yr Undeb Ewropeaidd, a ddarperir drwy Lywodraeth Cymru.  Dylid gwneud hynny ym mhrif gorff y testun yn ogystal ag yn y nodiadau i olygyddion. 

Dyma baragraff safonol i’w gynnwys yng nghorff datganiad i’r wasg:

Mae [enw eich menter] yn fenter a ariennir yn rhannol gan Gronfa Datblygu Rhanbarthol Ewrop drwy Llywodraeth Cymru, ac mae’n rhan o brosiect strategol Cymunedau a Natur Cyfoeth Naturiol Cymru.
Dyma nodyn safonol i olygyddion:

Cronfeydd Strwythurol Ewropeaidd yng Nghymru: Mae Cronfa Datblygu Rhanbarthol Ewrop yr Undeb Ewropeaidd yn rhan o’r rhaglenni Cronfeydd Strwythurol ar gyfer 2007-2013, sy’n werth £3.4 biliwn.  Nod y rhain yw creu gwelliannau economaidd, cymdeithasol ac amgylcheddol ar gyfer pobl, busnesau a chymunedau ledled Cymru.  I gael rhagor o wybodaeth, ewch i www.wefo.wales.gov.uk
8.1.2
Cyhoeddiadau


Gall cyhoeddiadau fod yn adnodd marchnata pwysig.  Rhaid iddyn logos CAN a Chronfa Datblygu Ranbarthol Ewrop gael eu dangos yn glir ar bob cyhoeddiad / taflen / poster sy’n gysylltiedig â’r fenter er mwyn cydnabod cefnogaeth yr Undeb Ewropeaidd.

8.1.3
Gwybodaeth electronig – gwefannau a chyfryngau clyweled

Mae gwefannau bellach yn adnodd canolog ar gyfer hybu mentrau a darparu’r wybodaeth ddiweddaraf.  Dylai gwefannau asiantiaid cyflenwi gydnabod yn glir y cyllid a geir gan yr Undeb Ewropeaidd, drwy arddangos logos Cronfa Datblygu Rhanbarthol Ewrop a CAN.  Ni ddylai’r logo fod yn llai na 146px o led a 109px o uchder ar wefannau.  

Dylai pob cyflwyniad gweledol sy’n gysylltiedig â mentrau a ariennir gan gyllid Ewropeaidd arddangos y logo. Ni ddylai’r logo fod yn llai na 39mm o led a 29mm o uchder.

8.1.4
Hysbysfyrddau a phlaciau

Bydd angen i unrhyw fentrau sy’n cyflawni gwaith cyfalaf arddangos bwrdd hysbysebu yn ystod y gwaith i roi cyhoeddusrwydd i’r ffaith eu bod yn defnyddio cyllid yr Undeb Ewropeaidd.  Caiff templed safonol ar gyfer byrddau hysbysebu ei ddosbarthu i bob menter.

Pan fydd gwaith cyfalaf wedi ei gwblhau, bydd angen arddangos cydnabyddiaeth barhaol a chlir o gyllid yr Undeb Ewropeaidd.  Bydd y ffordd briodol o roi cydnabyddiaeth i’r cyllid hwnnw’n cael ei thrafod â chi yn ystod cyfarfod cychwynnol eich menter, ac yn rheolaidd yn ystod oes y fenter.

8.1.5
Canllawiau cyhoeddusrwydd Swyddfa Cyllid Ewropeaidd Cymru

Mae canllawiau llawn Swyddfa Cyllid Ewropeaidd Cymru ynghylch cyhoeddusrwydd ar gael yn Gymraeg ar: 

http://wefo.wales.gov.uk/delivering/publicising/publicity/?skip=1&lang=cy
ac yn Saesneg ar: 

http://wefo.wales.gov.uk/delivering/publicising/publicity/?lang=en
8.2
Rhoi’r wybodaeth ddiweddaraf i’r Cyfoeth Naturiol Cymru
I helpu’r Cyfoeth Naturiol Cymru yn ei rôl gydlynu, dylech anfon unrhyw ddeunyddiau cyhoeddusrwydd at Charlotte Barnet, Swyddog Prosiect Cynorthwyol CAN, er mwyn iddynt gael eu cymeradwyo cyn gynted ag sy’n bosibl cyn eu cyhoeddi:

E-bost:
charlotte.barnet@cyfoethnaturiolcymru.gov.uk / can@cyfoethnaturiolcymru.gov.uk
Ffôn:


01248 385 422

Bydd hynny’n ein galluogi i drafod y posibilrwydd o gynnwys dyfyniad gan weinidog neu drefnu bod gweinidog yn bresennol mewn digwyddiad arfaethedig.

Yn ogystal, byddem yn croesawu unrhyw ffotograffau / fideo o’ch menter, y gallwn eu defnyddio i hybu gwaith CAN yn gyffredinol a dangos sut y mae cyllid yr Undeb Ewropeaidd yn creu manteision i bobl a chymunedau Cymru.

Cadwch gofnodion a chyflwynwch gopïau i dîm CAN o’r canlynol:

· cyhoeddiadau ffurfiol ac anffurfiol

· erthyglau ar gyfer y wasg, y we a chylchgronau

· datganiadau i’r wasg

· rhestr o gyfweliadau ar y radio a’r teledu

· digwyddiadau lansio ac agoriadau swyddogol

· hysbysebion swyddi a’r disgrifiadau swydd cysylltiedig

8.3
Logos

Mae’r logos ar gyfer:

· Cronfa Datblygu Rhanbarthol Ewrop (Mae logo Cronfa Datblygu Rhanbarthol Ewrop ar gael hefyd mewn fformat gif i’w ddefnyddio ar y we.)

· Cyfoeth Naturiol Cymru
Os rydych yn angen o’r logo Cyfoeth Naturiol Cymru, cysylltwch Charlotte Barnet:

charlotte.barnet@cyfoethnaturiolcymru.gov.uk
· CAN

9.
Arian cyfatebol mewn nwyddau, ac arian cyfatebol gwirioneddol

Mae’n rhaid ichi sicrhau bod yr holl arian cyfatebol yn “lân”, hynny yw nid o ffynhonnell arian Ewropeaidd arall.

Mi fydd angen i chi sicrhau bod arian eich arianwyr cyfatebol hefyd yn “lân”.  Dyma enghraifft o’r datganiad sydd ei angen oddi wrthyn nhw:
‘Rydyn ni, [enw’r ariannwr cyfatebol], yn cadarnhau nad yw’r arian a roddwyd i [enw eich corff chi] ar gyfer [enw’r fenter] ddim yn cynnwys arian sy’n cynnwys, neu sydd eisoes wedi cael ei ddefnyddio, i ddenu cyllid Ewropeaidd yn unol â gofynion Erthygl 54 Rheoliad Ewrop 1083/2006’

Eich cyfrifoldeb chi yw cydymffurfio â rheolau eich arianwyr eraill.  Mae angen i chi gadw cofnod o holl ffynonellau ariannol eich menter, gan gynnwys llythyrau cynnig a chyfriflenni banc sy’n profi eich bod wedi derbyn arian.
Os oes angen i chi newid eich pecyn ariannu cyfatebol, cofiwch ddweud wrth eich Swyddog Achos CAN a Thîm Cyllid CAN.
9.1
Arian cyfatebol mewn nwyddau
Os ydych chi’n defnyddio arian cyfatebol mewn nwyddau fel arian cyfatebol ar gyfer eich menter, cofiwch hyn:

· Mae’n rhaid i bob cost mewn nwyddau fod yn gymwys, yn wirioneddol ac yn hanfodol ar gyfer eich menter

· Mae’n rhaid i bob gwirfoddolwr a’i oruchwyliwr lenwi a llofnodi cofnodion amser y gwirfoddolwr (mae yna enghraifft yn Atodiad 3)
· Mae’r cyfraddau ar gyfer cyfraniadau mewn nwyddau ar gyfer gwirfoddolwyr yn ymddangos yn nodyn cyfarwyddyd Swyddfa Cyllid Ewropeaidd Cymru “Arian Cyfatebol Mewn Nwyddau” – mae yna linyn cyswllt isod
· Mae costau staff y mae sefydliad yn eu defnyddio ar gyfer menter yn cyfrif fel arian cyfatebol gwirioneddol ac nid fel arian cyfatebol mewn nwyddau.  

Mae manylion llawn am yr hyn sy’n cael ei ystyried yn arian cyfatebol derbyniol mewn nwyddau i’w gweld yn nodyn cyfarwyddyd Swyddfa Cyllid Ewropeaidd Cymru, ‘Arian Cyfatebol Mewn Nwyddau’.  Mae hwn ar gael yn Gymraeg a Saesneg.

Mae angen i chi ddarllen y nodiadau cyn dechrau casglu cyfraniadau mewn nwyddau.

Sylwch nad yw Swyddfa Cyllid Ewropeaidd Cymru wedi rhoi cyfradd mewn nwyddau ar gyfer gweithwyr â sgiliau.  Defnyddiwch gyfradd y Cyfoeth Naturiol Cymru ar gyfer gweithwyr â sgiliau, sef £12.50 yr awr, lle mae’n briodol.

Mi fydd y gyfradd hon yn cynnwys pobl sy’n gyfrifol am wirfoddolwyr yn ogystal ag unigolion gyda sgiliau technegol, er enghraifft botanegydd, syrfëwr ecolegol, rheolwr cefn gwlad, warden gwarchodfa, arbenigwr dehongli, swyddog cadw cyfrifon, codwr waliau cerrig, masnachwr adeiladu.

9.2
Arian cyfatebol gwirioneddol
"Arian cyfatebol gwirioneddol" yw unrhyw arian sy’n cael ei roi i’ch menter.  Mae’n cynnwys grantiau oddi wrth gyrff eraill, eich arian eich hun ac amser eich gweithwyr.
9.2.1 Grantiau

Mae’r llythyr cynnig a gafodd ei anfon gan y corff sy’n dyfarnu’r grant yn dystiolaeth o grantiau sy’n cael eu defnyddio fel arian cyfatebol.
9.2.2 Eich arian eich hun
a) Y Trydydd Sector
Mae cofnodion y cyfarfod o’r bwrdd neu’r ymddiriedolwyr a gytunodd i ddefnyddio’r arian yn y ffordd yma’n medru cael eu defnyddio fel tystiolaeth o’r arian cyfatebol gwirioneddol sy’n cael ei gyfrannu gennych chi.

b) Y Sector Cyhoeddus
Mae llythyr gan eich Adran Gyllid, sy’n cytuno i gyfrannu arian o’r gyllideb i’ch menter, yn medru cael ei ddefnyddio fel tystiolaeth o arian cyfatebol gwirioneddol sy’n cael ei gyfrannu gennych chi. 

9.2.3 Amser y staff
Yn achos staff nad ydynt yn gweithio’n llawn amser ar y fenter, ac y mae eu hamser yn cael ei ddefnyddio fel arian cyfatebol gwirioneddol, mae angen llenwi’r cofnod amser a manylion eu gweithgareddau ar gyfer CAN, er enghraifft:-

Cynllunio – gweithio gyda swyddog i ddatblygu’r fenter

Cyllid – casglu gwaith papur ynghyd ar gyfer hawlio taliadau

Mae angen i chi gynnwys cyfrifon sy’n dangos y gyfradd yn ôl yr awr, a thystiolaeth o’r gyflogres a thaliadau.

Mae templed o gofnod amser staff yn Atodiad 4.
10.
Papurau Cyfarwyddyd Swyddfa Cyllid Ewropeaidd Cymru

Mae nodiadau cyfarwyddyd Swyddfa Cyllid Ewropeaidd Cymru ar gael ar wefan y Swyddfa yn Gymraeg ac yn Saesneg.

Ceir nodiadau cyfarwyddyd ynghylch y canlynol:

· Cadw a rheoli dogfennau

· Costau anuniongyrchol

· Arian cyfatebol mewn da

· Rheolau Cenedlaethol Cymru ar Gymhwysedd Gwariant ar gyfer Rhaglenni Cronfeydd Strwythurol 2007-2013

· Hyblygrwydd Daearyddol / Gwariant Tu Allan i’r Dalgylch

· Costau Staffio Cymwys

· Ôl-weithredu

· Prydlesu

DS: Caiff y nodiadau hyn eu diweddaru, ac felly byddant yn newid. 

11.
Amrywio contractau

Mi ddylid dilyn y broses amrywio contractau os oes yna newid i’ch menter, er enghraifft:-

· newid sy’n addasu natur y fenter
· newid i’r dyddiad cwblhau ariannol neu’r proffil cyllid
· newid i ddefnydd, dull ariannu neu berchnogaeth y fenter
· newid i ddyddiadau pwysig y fenter sy’n ymddangos yn eich tendr.

Mae’r gofyn yma yng nghymal 9 Adran 11 ac Atodlen 5 eich Amodau a Thelerau.  

I wneud cais i amrywio contract, anfonwch gais ysgrifenedig at can.finance@ccw.gov.uk, ac anfonwch gopi at eich Swyddog Arweiniol CAN yn y Cyfoeth Naturiol Cymru.  Mi ddylai’r cais egluro beth yr ydych am ei amrywio, a pham.

Mi fydd y cais yn cael ei adolygu, ac os oes angen byddwn yn gofyn am ragor o wybodaeth.  Yna bydd y cais yn cael ei wrthod neu ei dderbyn.  Os ydyn ni’n derbyn y cais, mi fydd yn cael ei gynnwys yn eich contract.

Mi fyddwn yn cadw golwg ar amrywiadau i gontractau er mwyn sicrhau:

· nad yw canlyniadau’r fenter yn cael eu heffeithio
· nad oes gormod o geisiadau’n cael eu cyflwyno.
12.
Monitro a Gwerthuso

Caiff gwaith Monitro a Gwerthuso CAN ei rannu’n ddau linyn. Bydd y naill yn werthusiad o Nod A CAN (canlyniadau economaidd y prosiect) a bydd y llall yn werthusiad o Nod B CAN (canlyniadau cymdeithasol a chymunedol y prosiect). 

12.1
Monitro a Gwerthuso Nod A

Bydd gwerthusiad economaidd CAN yn cael ei gynnal yn rhan o werthusiad economaidd ehangach o bob un o’r prosiectau strategol a gyflawnir dan y thema Amgylchedd ar gyfer Twf (Blaenoriaeth 4 Thema 3 Cronfa Datblygu Rhanbarthol Ewrop).  I wneud hynny, mae Ysgol Fusnes Caerdydd wedi’i chomisiynu i reoli’r gwerthusiad a hi fydd yn gyfrifol am gasglu a dadansoddi’r data.  Bydd pob prosiect strategol a phob menter unigol yn y prosiectau strategol hynny’n gyfrifol am gasglu eu data eu hunain a’i ddarparu i Ysgol Fusnes Caerdydd.  

Dyma’r data y bydd ei angen ar Ysgol Fusnes Caerdydd:

· Gwariant y prosiect

· Y swyddi a grëwyd

· Niferoedd ymwelwyr, gan gynnwys niferoedd cychwynnol ymwelwyr, os yw’r data hwnnw ar gael.

Yn eich contract, ceir Manyleb Werthuso dan yr Atodlenni.  Mae’n egluro’r gofynion sylfaenol o ran Monitro a Gwerthuso ar gyfer cyfrif niferoedd ymwelwyr.  (Efallai y bydd yn haws / yn rhatach i rai sefydliadau brynu offer cyfrif ymwelwyr, yn hytrach na defnyddio staff / gwirfoddolwyr i gyfrif ymwelwyr am o leiaf 18 diwrnod). 

Caiff rhai mentrau eu dewis i gynnal arolygon hefyd, ond rhagwelir mai dim ond y mentrau uwch eu gwerth fydd y rheini. 

Mae Ysgol Fusnes Caerdydd wedi creu gwefan yn arbennig ar gyfer yr ymarfer Monitro a Gwerthuso hwn: http://www.e4g.org.uk/info.aspx
Mae’r wefan yn cynnwys pecyn arweiniad llawn ynghylch sut i lunio strategaeth samplu, ynghyd ag amrywiaeth o ffurflenni ar gyfer cyfrif a dau holiadur enghreifftiol.  Darllenwch y pecyn arweiniad cyn dechrau cyfrif eich ymwelwyr.

Mae fforwm ar y wefan hefyd, fel y gallwch ofyn cwestiynau a chyfrannu at drafodaethau.  Cyn gynted ag y bydd mentrau unigol wedi bodloni eu hamodau arbennig ac wedi dechrau, byddant yn cael eu cofrestru ag Ysgol Fusnes Caerdydd ac yn cael cyfrinair er mwyn cael mynediad i’r fforwm hwn.

Dylai’r data a gasglwyd ynghylch ymweliadau gael ei gynnwys gyda’ch adroddiad chwarterol sy’n nodi nifer yr ymweliadau a’r cyfnod y casglwyd y data ynddo.

12.2 Monitro a Gwerthuso Nod B

Mae’r Cyfoeth Naturiol Cymru wedi penodi cwmni ymgynghori Wavehill i gynnal gwerthusiad o Nodau B (ac C) CAN.  

Bydd Wavehill yn cael manylion pob menter CAN wrth iddynt ddod ar-lein, a bydd swyddogion y cwmni’n cysylltu â phob swyddog arweiniol i’w cyflwyno eu hunain a rhoi gwybod ichi beth y byddant yn ei wneud, a pha gymorth y gallai fod ei angen arnynt gennych.  Ni ragwelir y bydd ar y gwerthusiad hwn angen adnoddau ychwanegol gan fentrau CAN, ond efallai y bydd Wavehill yn gofyn am gael eich cyfweld chi a / neu’ch gwirfoddolwyr.  

Er mwyn cyfweld eich gwirfoddolwyr, bydd angen iddynt lofnodi ffurflen sy’n nodi eu bod yn fodlon ichi drosglwyddo eu manylion cyswllt.  Os nad oes gan eich sefydliad weithdrefnau o’r fath eisoes, ceir ffurflen addas ar ffurf templed isod:

Ffurflen gydsynio

Mae cwmni o’r enw Wavehill (www.wavehill.com) wedi’i benodi i gynnal gwerthusiad annibynnol o’r prosiect yr ydych yn cymryd rhan ynddo. Diben y gwerthusiad hwn yw adolygu effeithiolrwydd y prosiect a mesur yr effaith y mae wedi’i chael. Gan ichi gymryd rhan yn y prosiect, byddem yn gwerthfawrogi eich cyfraniad i’r gwerthusiad. 

Wrth lofnodi isod, rydych yn cytuno eich bod yn fodlon inni drosglwyddo eich manylion cyswllt i Wavehill ac iddynt gysylltu â chi yn rhan o’r gwerthusiad. 

Os gofynnir ichi gymryd rhan, mae’n debyg y byddwch yn gwneud hynny naill ai’n rhan o arolwg (drwy’r post, drwy e-bost neu dros y ffôn) neu drwy gymryd rhan mewn grŵp ffocws.

Cofiwch y gallwch bob amser wrthod cymryd rhan yn y gwerthusiad yn ddiweddarach. Ni chewch eich gorfodi i gymryd rhan os byddwch yn llofnodi’r ffurflen hon. Bydd unrhyw beth a ddywedwch yn ystod y gwerthusiad yn gwbl gyfrinachol hefyd. 

Caiff y wybodaeth amdanoch ei diogelu hefyd gan Ddeddf Diogelu Data (1998). Ni fydd yn cael ei throsglwyddo i unrhyw sefydliad ar wahân i Wavehill, ac ni fydd yn cael ei defnyddio at unrhyw ddibenion eraill ar wahân i’r gwerthusiad hwn. Os oes gennych unrhyw gwestiynau neu ymholiadau, mae croeso ichi gysylltu â Wavehill: wavehill@wavehill.com neu 01545 571711.

13.
Terfynu Prosiect
13.1  Rhagymadrodd

Mae’r bennod hon yn dangos y meysydd y mae gofyn eu hystyried wrth derfynu prosiect ynghyd â’r arfer gorau i’w gadw mewn cof wrth derfynu’ch prosiect.  Dylech derfynu’r prosiect mewn cydweithrediad â’ch swyddog arweiniol CAN a fydd yn rhoi cyngor ynglŷn â’r gofynion terfynu i’ch prosiect chi.

Mae’r bennod hon wedi’i seilio ar nodyn cyfarwyddyd WEFO ‘Arweiniad i’r Arfer Gorau: paratoi i derfynu prosiect’, a anfonwyd at bob prosiect ar 6 Rhagfyr 2012.  Mae’r nodyn cyfarwyddyd hwnnw wedi’i fwriadu ar gyfer noddwyr arweiniol, felly rydym wedi’i addasu yma gan dynnu sylw at y meysydd sy’n berthnasol i gynlluniau o fewn CAN.

Mae’r nodyn cyfarwyddyd llawn ar gael ar wefan WEFO, ac mae’r dolenni i’w gweld isod.

Cymraeg: http://wefo.wales.gov.uk/publications/guidance/general/6744796/?skip=1&lang=cy
Saesneg:

http://wefo.wales.gov.uk/publications/guidance/general/6744796/?skip=1&lang=en
13.2  Terfynu prosiect
Mae terfynu prosiect yn gam allweddol yng nghylch oes eich prosiect a dylech ei ystyried a chynllunio ar ei gyfer yn ofalus.

Dylai’r holl weithgarwch ar lawr gwlad fod wedi gorffen cyn dyddiad diwedd y prosiect.  Byddwch chi wedyn yn gallu sicrhau bod yr holl gostau yr ydych am hawlio amdanynt yn cael eu talu.  Wrth baratoi ar gyfer yr hawliad terfynol bydd angen ichi gasglu’r holl ddata a’r gwaith papur perthnasol, am allbynnau ariannol ac allbynnau prosiect.

Bydd y gwaith o derfynu contractau staff, neu ymadawiad staff o’r prosiect, wedi dechrau wrth i ddyddiad diwedd y prosiect agosáu.  Yn wyneb hynny mae’n hollbwysig cadw staff allweddol, neu benodi aelod parhaol o’r staff, i wneud y tasgau angenrheidiol i derfynu’r prosiect a rhyw gymaint o waith y bydd ei angen wedi i’r dyddiad terfynu fynd heibio.  
Ffactor arall bwysig i’w hystyried wrth agosáu at adeg terfynu prosiect yw y gall pob prosiect a ariennir drwy Gronfeydd Strwythurol yr UE gael ei ddewis ar gyfer ymweliad archwilio gan y Comisiwn Ewropeaidd yn y dyfodol neu ymweliad gan Dîm Archwilio Cyllid Ewropeaidd Llywodraeth Cymru.  
Strategaeth ymadael
Dyma rai o’r cwestiynau y bydd angen efallai i chi eu hystyried:

· Pwy fydd yn gyfrifol am derfynu’r prosiect?

· Pwy fydd yn gyfrifol am ymateb i ymholiadau sy’n codi fel rhan o’r terfynu?

· Faint o rybudd y mae angen ei roi am derfynu’r prosiect ac i bwy?

· Pa asedau y bydd angen i’ch sefydliad chi eu cadw, ble mae’r asedau hynny, a phwy fydd yn gyfrifol am gynnal y gofrestr asedau ar ôl i’r prosiect ddod i ben?

· Pwy/pa sefydliadau fydd yn gyfrifol am gadw holl gofnodion y prosiect wedi iddo ddod i ben?

· Yn y blynyddoedd ar ôl terfynu’r prosiect, pwy yn eich sefydliad chi fydd yn monitro’r modd y caiff refeniw ei gynhyrchu a’r allbynnau, a phwy fydd yn sicrhau bod y seilwaith a grëwyd yn cael ei gynnal am (o leiaf) 5 mlynedd ar ôl i’r prosiect ddod i ben.
13.3  Cydymffurfio ag amodau’r Contract/Memorandwm Cytundeb
Gydol oes eich prosiect, byddwch wedi cymryd camau i sicrhau eich bod yn cydymffurfio â’r amodau ariannu a oedd wedi’u pennu yn eich contract/Memorandwm Cytundeb.  Wrth agosáu at ddyddiad cau a therfynu’r prosiect, dylech wirio unwaith yn rhagor fod yr holl dystiolaeth berthnasol wedi cael ei chasglu, a bod y gweithredu angenrheidiol wedi cael ei gyflawni, i sicrhau eich bod yn cydymffurfio.  (Mae’r amodau arbennig yn y contract/Memorandwm Cytundeb wedi cael eu monitro hefyd drwy eich adroddiadau chwarterol.  Felly dylai fod gennych log o’r dystiolaeth a’r camau gweithredu sydd wedi cael eu cyflawni.) 
Os methir â chydymffurfio â’r holl amodau yn y Contract/Memorandwm Cytundeb, gall olygu y gwrthodir talu canran o’r arian pan fydd y prosiect yn terfynu neu hyd yn oed gymryd grant yn ôl.

Byddwch wedi sicrhau hefyd, ar y cyd â’ch swyddog arweiniol CAN, fod y gwariant a’r gweithgareddau i gyd yn gymwys.  
Bydd yr ymweliad Arolygu a Gwirio Prosiect a’r adroddiad cysylltiol yn argymell camau gweithredu y mae angen eu cymryd.  Bydd cyflawni’r camau hyn yn help ichi fodloni’r gofynion terfynu.  Dylech nodi y bydd angen cwblhau’r camau hyn cyn y gall y broses derfynu gael eu chwblhau’n llwyr.

13.4  Agweddau technegol ar derfynu prosiect

Rheoli a chadw dogfennau 
Rydych yn gyfrifol am gadw cofnodion digonol (technoleg gwybodaeth, papur, cyfryngau eraill ar gyfer cofnodi) er mwyn bod â chofnod llawn o holl weithgareddau’r prosiect, gan gynnwys cofnodion ariannol a chofnodion archwilio.  Mae hyn yn cynnwys sicrhau bod y rhain ar gael i WEFO ac i’r archwilwyr, yn ôl y gofyn.  Oni fydd dogfennau ar gael i ddangos y gweithgarwch a oedd yn gysylltiedig â’r Cronfeydd Strwythurol, bydd arian yn cael ei gymryd yn ôl.  Mae hyn yn golygu cadw’r dogfennau o leiaf tan 2024, ond rhaid i chi gadw’r holl ddogfennau nes i WEFO roi ar ddeall nad oes angen eu cadw mwyach.
Bydd angen polisi Rheoli Cofnodion arnoch felly a dylech ystyried creu archif i’r prosiect.

Mae’r canllawiau llawn ar gadw a rheoli dogfennau ar gael ar wefan WEFO, ac mae’r dolenni i’w gweld isod.

Cymraeg: http://wefo.wales.gov.uk/publications/guidance/general/retentionmanagementdocuments/;jsessionid=4182F201AED664F88A3B273662AA83CC?skip=1&lang=cy
Saesneg: http://wefo.wales.gov.uk/publications/guidance/general/retentionmanagementdocuments/;jsessionid=4182F201AED664F88A3B273662AA83CC?lang=en
13.5 Polisi Rheoli Cofnodion

Rhaid i’r prosiect fod â pholisi Rheoli Cofnodion.  Dylai’r polisi  gynnwys:

· cyfarwyddiadau storio
· ble mae’r cofnodion yn cael eu cadw
· dyddiadau cadw
· manylion unrhyw brotocolau i reoli data sensitif.  
Bydd angen ichi gyflwyno copi o’ch polisi Rheoli Cofnodion i CAN fel rhan o’r broses derfynu.  Y rheswm am hyn yw bod Cyfoeth Naturiol Cymru (CNC), fel noddwr arweiniol CAN, yn gyfrifol am gadw’r holl gofnodion o fewn CAN.  Felly, rhaid i ni allu dangos ble mae ein partneriaid i gyd yn cadw’u cofnodion.

13.6 Archif y prosiect
Dylech ystyried creu archif ar gyfer eich prosiect.  Dylai’r archif gynnwys gwybodaeth am ble mae’r cofnodion a’r dogfennau allweddol am weithgareddau eich prosiect yn cael eu cadw.  Os cedwir cofnodion mewn gwahanol gyfryngau ac mewn lleoliadau eraill, dylai’r archif nodi sut mae cael gafael ar y rhain a ble mae’r cofnodion ar gael i’w harchwilio yn y dyfodol.
Dylai’r archif gynnwys:

· eich tendr/cynllun busnes

· eich contract/Memorandwm Cytundeb ynghyd ag unrhyw geisiadau am newidiadau 

· cofnodion rheoli’r prosiect 

· tystiolaeth o allbynnau a chanlyniadau
· tystysgrifau perthnasol e.e.  tystysgrifau adeiladu, asesiadau BREEAM 

· cofnodion caffael
· cofnodion ariannol, yn cynnwys hawliadau
· taflenni amser
· cofrestr asedau yn dangos yr asedau a brynwyd a’u lleoliad ar gyfer ymweliadau monitro ac archwilio yn y dyfodol
· rhestr yn dangos eitemau llai a brynwyd
· tystiolaeth o’r cyhoeddusrwydd a’r marchnata
· data monitro niferoedd ymwelwyr
· data monitro gwirfoddolwyr a fu â chysylltiad â’r prosiect 

· manylion am sut yr ydych wedi bodloni themâu trawsbynciol cynaliadwyedd amgylcheddol a chyfle cyfartal.
13.7 Mathau o dystiolaeth i’w chynnwys mewn archifau

Mae’r adran hon yn rhoi enghreifftiau o’r math o wybodaeth y mae angen ichi ei chadw gogyfer â’r manylion a restrwyd yn adran 13.6 uchod.

Cofnodion rheoli prosiect
Dylai archifau eich prosiect gynnwys cofnodion rheoli’r prosiect.  Yn ogystal â chynnwys tystiolaeth i ddangos sut y cafodd y prosiect ei reoli (cofnodion cyfarfodydd, gwybodaeth am lywodraethu’r prosiect ac ati) dylai’r archif gynnwys y cofnodion ariannol, megis anfonebau gwreiddiol a chofnodion ariannol electronig, fel tystiolaeth o’ch gweithgareddau a’ch gwariant.
Dylai’r archif hefyd gynnwys tystiolaeth o’r modd y cafodd y prosiect ei fonitro – pethau fel:

· trywyddau archwilio llawn o’r costau gwirioneddol
· arian cyfatebol 

· cyfraniadau cyfatebol o fath arall
· recriwtio staff a swydd-ddisgrifiadau; 

· taflenni amser a thystiolaeth o’r cyfraddau tâl a ddefnyddiwyd
· copi o unrhyw fethodolegau dosrannu ar gyfer cyfraddau gorbenion a chydsyniad WEFO i’r cyfraddau hyn.
Allbynnau a chanlyniadau
Yr allbynnau a’r canlyniadau perthnasol i CAN y mae angen i ni eu casglu oddi wrth brosiectau yw:

· allbwn – cilometrau o fynediad sydd wedi cael ei wella neu’i greu
· canlyniad – nifer o ymweliadau
· canlyniad – swyddi newydd
· canlyniad – mentrau newydd
Mae’r rhain wedi cael eu cofnodi yn eich adroddiadau chwarterol, ond mae angen i chi gadw copïau o’r dystiolaeth yn eich archif hefyd.

Mae’n dderbyniol cynnwys ffotograffau a mapiau fel tystiolaeth i ategu’r allbwn – cilometrau o fynediad.

Y dystiolaeth i ategu’r nifer o ymweliadau yw’r log o’r sy’n dangos faint o ymweliadau sydd wedi cael eu cyfrif.

Cafodd enghreifftiau o dystiolaeth addas am swyddi a mentrau eu cylchredeg mewn nodyn cyfarwyddyd ar 23 Ionawr 2013.  Teitl y nodyn cyfarwyddyd yw ‘Sut mae darparu tystiolaeth fod swyddi a mentrau newydd wedi cael eu creu o fewn eich prosiect chi’.
Caffael
Dylech sicrhau bod eich holl gontractau wedi cael eu cwblhau.  Mae angen hefyd ichi sicrhau bod yr holl gofnodion sydd a wnelo â chaffael ar gael am y cyfnod cadw a nodwyd gan WEFO.

Rhestr Asedau 

Rydych yn gyfrifol am sefydlu a chynnal rhestr o’r holl asedau gwerth dros £5000.  Os yw eich polisi mewnol chi ynglŷn ag asedau yn pennu terfyn gwerth is e.e. £1000, dylai fod gennych restr asedau o’r holl eitemau sy’n werth mwy na’r swm hwnnw.

Dylai’r rhestr ddangos:

· y dyddiad prynu 

· disgrifiad o’r ased 

· y pris a dalwyd heb gynnwys TAW 

· y TAW a dalwyd

· lleoliad y gweithredoedd eiddo
· rhifau cyfresol neu rifau adnabod
· lleoliad yr ased
· dyddiad gwaredu, os yw’n berthnasol 

· elw gwerthiant heb gynnwys TAW.

Mae rhestr asedau enghreifftiol i’w gweld yn Atodiad un.

Cyhoeddusrwydd a marchnata
Bydd angen ichi sicrhau eich bod yn cydymffurfio â gofynion cyhoeddusrwydd yr UE drwy gadw tystiolaeth o’r mesurau cyhoeddusrwydd a roddwyd ar waith gan eich prosiect.  Bydd gofyn hefyd ichi ddarparu tystiolaeth eich bod wedi cydymffurfio drwy osod llechen yn nerbynfa eich adeilad neu mewn lle amlwg sy’n berthnasol i weithgaredd y prosiect.

Dylai tystiolaeth ynglŷn â’r cyhoeddusrwydd am y prosiect (a ddylai gynnwys logo ERDF bob amser) gael ei chynnwys hefyd yn eich archif, yn cynnwys:

· datganiadau i’r wasg
· gwefan
· cynnwys digidol

· copïau o gyhoeddiadau marchnata (taflenni, cylchlythyron, deunyddiau hyrwyddo, adroddiadau rhanddeiliaid ar gyfer unrhyw gynulleidfa heblaw WEFO, ac ati).
Dylech hefyd gynnwys ffotograffau o weithgareddau a seilwaith ymysg y deunyddiau yn eich archif.

13.8  Yr hawliad terfynol
Wrth gyflwyno’ch hawliad terfynol, cofiwch mai’r unig wariant y gallwch ei hawlio yw gwariant sydd wedi cael ei wneud a’i dalu’n barod.  Nid yw gwariant sy’n digwydd ar ôl y dyddiad a gymeradwywyd ar gyfer cwblhau yn gymwys.  Ni allwn bwysleisio digon felly mor bwysig yw hi eich bod yn cwblhau gweithgareddau’r prosiect yn brydlon i sicrhau eich bod yn gallu cynnwys tystiolaeth eich bod wedi talu yn eich hawliad terfynol.

Dyma’r rheolau sy’n berthnasol i gyfrifo sut i dalu hawliadau terfynol:

· Telir pob hawliad terfynol ar sail “angen”, sydd yn golygu y bydd cyfanswm y grant sy’n daladwy yn cael ei leihau os bydd unrhyw newid yn y pecyn ariannu cyfan sydd yn golygu lleihad yn yr angen am grant.  
· Bydd cyfanswm yr arian sy’n daladwy yn cael ei leihau er mwyn adlewyrchu unrhyw danwariant mewn perthynas â’ch prosiect.
· Mae’n rhaid darparu / cadarnhau’r holl fanylion am arian cyfatebol cyn y bydd yr hawliad terfynol yn cael ei dalu.  
· Yr uchafswm a fydd yn daladwy yw cyfanswm y grant y cytunwyd arno yn fersiwn diweddaraf eich Memorandwm Cytundeb gyda ni, hyd yn oed os bu cynnydd yng nghyfanswm costau’r prosiect.
Gan fod CAN yn brosiect strategol bydd WEFO’n cadw 10% yn ôl nes i holl elfennau CAN gael eu cwblhau yn foddhaol yng ngolwg WEFO.  Mae hyn yn golygu y gallai fod elfen o gadw arian yn ôl ar holl brosiectau CAN pan fyddant yn cyflwyno’u hawliad terfynol, nes bydd y prosesau terfynu wedi cael eu cwblhau.
13.9  Gweithgareddau a monitro ar ôl terfynu’r prosiect
Er mwyn sicrhau y bydd prosiectau a gyd-noddwyd drwy’r Cronfeydd Strwythurol yn gallu parhau, mae’n rhaid cynnal y buddsoddiad yn unol â rheoliadau’r UE.  Os methir â chynnal prosiectau a gyd-noddwyd drwy’r Cronfeydd Strwythurol, bydd yr arian a gyfrannwyd yn cael ei dynnu’n ôl h.y.  adfachu grant.  Mae hyn yn golygu y bydd gofyn i Gyfoeth Naturiol Cymru adrodd i WEFO yn flynyddol am 5 mlynedd ar ôl i’r prosiect ddod i ben, ac er mwyn gwneud hyn bydd angen rhywfaint o gymorth gennych chi arnom.

Felly, fel rhan o’r broses derfynu, rydym am ichi fod yn ymwybodol y bydd holiadur blynyddol yn cael ei anfon atoch tan 2019.  Bydd yr holiadur hwn yn cwmpasu:

· Erthygl 55

· cadarnhad fod seilwaith yn dal i gael ei ddefnyddio i’w bwrpas gwreiddiol
· y niferoedd ymwelwyr a gasglwyd dros y 12 mis blaenorol
· manylion unrhyw swyddi a grëwyd mewn perthynas a’r seilwaith sydd wedi cael ei noddi drwy CAN, a pha mor hir y byddant yn parhau
· manylion unrhyw fentrau a grëwyd mewn cysylltiad â’r seilwaith a noddwyd drwy CAN
· bod y manylion yn eich polisi cadw dogfennau, yn cynnwys lleoliad y dogfennau, yn parhau yr un fath
· bod eich manylion cyswllt chi yn gywir.

Mae’r gofyniad ar i’ch seilwaith fod yn ei le am 5 mlynedd ar ôl terfynu’r prosiect wedi cael ei drafod o’r cychwyn ac mae wedi’i gynnwys yn eich contract/Memorandwm Cytundeb.  

